
Navnîşan

Quncika Têgînan

RİYA SERKEFTİNÊ 
BERXWEDAN E 

Qesr El-Benat (Koşka Keçan) 
a li bajarê Reqa ya Bakûr û 
Rojhilatê Sûriyeyê her çend 
bûye şahidê gelek şeran jî li 
ser lingan e û mîrateya dîrokî 
ya bajar zindî dike.

Koşka Keçan li Başûr Rojhilatî 
bajarê Reqa li Bakûr û Rojhilatî 
Sûriyê yek ji girîngtirîn û 
kevnartirîn cihên dîrokî ye ku 
piştî zayînê bi sedsala 11’an 
ji aliyê Abbasiyan ve hatiye 
çêkirin. Koşka ku di heman 
demê de mîna ‘Koşka Abbasiyan 
jî tê naskirin, bi qasî ku bûye 

şahida şerên li bajar qewimîne, 
di demên şer de bûye kelha 
parastinê, di rojên aştiyê de jî 
bûye baxçe.
Rêveberê Nivîsîngeha Entîkan 
û Komîteya Çandê di Meclîsa 
Sivîl a Reqayê de Wîsam El-
Başa diyar kir ku Koşka Keçan 
mîrateke şaristanî bedew û bi 
hêz e, heya niha hebûna xwe 
parastiye û çîrokeke bedew ya 
bajarê Reqayê ye ku hemû mal-
bat û geştiyar serdanê dikin.

‘Rûxmê hemû êrişan li ser 
lingan ma’

Wîsam El-Başa li ser dîroka Koş-
ka Keçan ev tişt got: “Bajarê 
Reqa bi reseniya xwe tê nas-
kirin jê re dibêjin ‘Dura Firatê’ 
an ‘Bûka Firatê’. Ew bingeha 
şaristaniyanî û mîrata çandî ye 
bi arkolojiya xwe weke zênca 
Reqa, muzexaneya Reqa, Bab 
Bexdad, koşka Keçan û Mizgefta 
Kevin. Tevî hemû şerên li bajêr 
rûdane dema kontrolkirina DAIŞ 
de ku herêm rastî rûxandin, 
kolandin û xapandinê hat, lê 
hîne jî rûyê xwe yê arkelojîk 
û şaristanî û mîratî parastiye. 
Koşka Keçan li dijî germahiya 
havînê û sermaya zivistanê di 

serdema Abu Jaafar al-Mansur 
xelîfeya Abbasî duyem ji ma-
deya Acir hatî avakirin. Li ser 
kavilên koşkê nexweşxaneya 
nexweşên mejî û derûnî hate 
avakirin û dibistaneke xwendinê 
di serdema Nur al-Din Mahmo-
ud Zangî de û piştî zayînê bi 
sedsala 12’an avakirina koşkê 
nû kirin.”

Di dema êrişên DAIŞ’ê de 
beşek ji koşkê hate xiraki-

rin

Wîsam El-Başa ya bal kişand ku 

koşk di dema êrişên DAIŞ’ê de 
zirar dîtiye wiha got: “Di encama 
şerên li bajêr rûdane koşk qelişî 
ji bilî hewildanên çeteyên DAIŞ’ê 
ku şêweyê bingehîn birûxînin. 
Ne ev cih tenê lê muzexaneya 
Reqa û embarên Hêraql jî ta-
lan kirin. Em weke rêveberiya 
arkolojî û komîteya çandê em ê 
pirsgirêka nemiyê û qilîştekan 
çareser bikin ji ber hewa jî ban-
dora xwe li ser dike.”
Wîsam El-Başa wiha gotina 
xwe bi dawî kir: “Rûbera Koşkê 
44 mîtro behnahî û 100 mîtro 
dirêjahiye, ji 4 holên rastekêş 
li hember hev pêk tê, hewşeke 
navendî çarkoşeyî di ortê de 
ye û hejmareke odeyan heye. 
Di aliyê başur de jî dergehek 
sereke bilind heye li hemberê. 
Li milê bakur holek heye li pişt 
odeyê, li gel wê jî du odeyên 
dîtir hene û hewşek û du zuqaq 
têde hene. Aliyên koşkê ji milê 
rojhilat û rojava ve jî hîne te-
mam derneketine. Ev parçeyên 
xuya dibin di salên 1980î de 
kişif kirine û çêkirine ta diyar 
bûye ku dîwar, zuqaq vegerîne 
rewşa xwe bingehîn, lê derdora 
koşkê bi giştî temam nebûye.”

Li gorî lêkolîneke ku hatî kirin 
ji 20 salî heta bi 60 salî leza me 
ya biryarstandinê naguhere. Li 
gorî lêkolînekê ku psîkologên 
Zanîngeha Heîdelbergê ya 
Elmanyayê, guman anî ser wê 
teza ku digot leza mêjî beriya 
ku giran bibe di 20 saliyê de 
digihije asta xwe ya herî zêde.

Psîkologan encama lêkolînên 
berê nirxand, ku di lêkolînê ji 
milyonekî zêdetir mirov xwestibû 
ku wêne an jî peyvan rêz bikin, 
ku ev peywirek biryardayinê 
hewce dike.
Li gorî encamên lêkolîneke 
ku di kovara Nature Human 
Behavîour de hatî weşandin, 
dema helwestana giştî ya li 
peywira biryardanê, bi teqezî, 
bi temenê mirov re zêde dibe, 
lê norologê Nexweşxaneyên 
Zanîngeha Cinewê (HUG) û 
dîrektorê navenda bîrê, Gîovannî 
Frîsonî diyar dike ev qonaxên 
wiha ne ku li pey hev tên.
Norolog Frîsonî ku tevlî berna-
meya La Matînale ya medyaya 

RTS ya Swîsre bûyî got, ‘’Çend 
fenomen hene. Ya pêşî; têgihîna 
hişyarkarê, mînak dîmenek. Ya 
dî têkilî biryardanê bixwe ye. 
Piştre piştrastkirin tê û qonaxa 
çaran bersiv e: Pê li bişkokê ki-
rin.’’ Lêkolên Elman modêleke 
matamatîkî ceribandin û wiha 
li dema helwestanê hûr bûn. 
Lêkolan, bi vî rengî du qonax 
diyar kirin ku bi temenê mi-
rov re diguhere: Piştrastkirin û 
kêrhatinên motorî. Ji cihêtiyên 
şexsî bêrî, mêjiyên ciwan ên 

20 salî, bi dilxwestinî qonaxa 
piştrastkirinê, bi vê re jî lezê 
diqevêzin. Ji 30 saliyê û pê de 
mêjiyê bi bêhna fireh zêdetir li 
qonaxa piştrastkirinê radiwestin 
û xebata zêhnî heta 60 saliyê 
digihije lezekê.
Ev lez piştre hêdî hêdî kêm dibe. 
Tenê piştî 80 salî performans bi 
maneya rastî kêm dibe. Li gorî 
lêkolînê, serdema zêrîn a zêhna 
me tenê çend 10 salan didome û 
bi kêmanî heta dema kariyereke 
profesyonel wiha didome.

Mêjî heta 60 salî giran nabeMîrateyek dîrokî ji Reqayê: 
Koşka Keçan

Idrîs Henan R-5

Azadiya Rêber APO 
Azadiya Gelan e

Ahmet Aktaş R-4

Senaryoyên li ser 
Sûriyeyê!

 
Arkeolojî (Fransî) Zanista kolanê, şûnwarnasî, vekolîna dîrokê bi riya tiştên ji 

serdemên berê ve di binê erdê de mayîn û pişt re hatîn dîtin. 
Arkeolog (Fransî) Pisporên arkeolojiyê, kesên ku karê wan arkeolojî ye 
Baregeh  Biryargeh, bingeh, navend, merkez, qerargeh, meqer, mekan, cî. Bi 

giranî di qada leşkerî de bi kar tê. 
Jîngeh 1. Cihê zindî lê dijîn. 2. Derdor, hawîrdor. Bi taybetî xwezaya li derdora 

mirovan 
Materyal. (Fransî) 1. Tişta ji bo çêkirina tişteke din, tişta ku tişteke din jê tê çêkirin. Amûr, 

alav, pêdivî: Qumaş materyalê cilan e. Pirtûk materyalên dersan in. 2. Çi 
nivîskî, çi devkî, çi bidîmen her belgeya hatî qeydkirin. 

Rêl Daristan, dehl, dehlûdir, xerz, bîşe 
Sansûr (Fransî) 1. Karê venêrîna rêveberiyê ji bo her rengê waşanê, berhemên sînema û 

tiyatroyê, venêrîna hişk: Qaşo ragihandin azad bû, sansûr rabûbû. 2. 
Girêdana her rengê weşanê, berhemên sînema û tiyatroyê bi destûrê ve, 
venêrîna hişk. 

Têgeh Peyvên ku bi taybetî hin wate li wan hatine barkirin. Waje, wate, têgîn, 
term 

Xweza Xurist, surişt, tebîet, natûr 
Xwezayî 1. Suriştî, xuristî, tebîî, natûrel. Tişta têkildarî xwezayê. 2. Tiştên ne 

berhemên pîşesaziyê. 3. Asayî, normal. 4. Tişta neguhertî 

 Ferhad Dêrik 29 sal, bi 
têkoşîneke bêwestan û 
jiyana xwe ji bo xizme-
ta doza gelê xwe feda 
kir. Ew yek ji stûnên şo-
reşa 19’ê Tîrmehê ya li 
Rojava û sembola xurt-
kirina têgeha neteweya 
demokratîk li Bakur 
û Rojhilatê Sûriyeyê 
ye.R-6

HPG’ê şehîd Koçerîn, Avrîn, Axîn û Roza bi bîr anîn ku di Îlona 2022’yan de 
li Herêmên Parastinê yên Medyayê şehîd bûbûn. HPG’ê di daxuyaniya xwe de 
got “Hevrêyên me Koçerîn, Avrîn, Axîn û Roza bûn dengvedana kevneşopa 
me ya çapemeniya azad li çiyan.”R-3

Koçerîn, Avrîn, Axîn û Roza bûn dengvedana çapemeniya azad

Ciwanên Şoreşger yên bajarê Qamişlo diyar 
kirin ku armanca hêzên dagirker ji şerê 
taybet li dijî ciwanan têkbirina civakê ye 
û gotin, bi fikrê Rêber Apo, em ê planên 
dagirkeran têk bibin.R-5

‘Bi fikirê Rêber Apo em ê planên 
dagirkeran têk bibin’

‘Herêmên dagirkerî veguherîne 
navendên sûcên li dijî jinan’

Berdevaka Komeleya Sara, Arzo Temo diyar kir ku 
herêmên ji aliyê dewleta Tirk û çeteyên wê ve hati-
ne dagirkirin, veguherîne navendên sûcên li dijî jin 
û zarokan û got, divê rêxistinên mafê mirovan yên 
navnetewyî li hemberî sûcên dagirkeriyê yên li dijî 
jinan bêdeng nemînin.R-2

Mihemed Beko: Di Kurdistanê de rewşenbîrtî, şoreşgertî ye R-7

Hevserokê PYD’ê 
Salih Muslim diyar 
kir ku dewleta Tirk ji 
bo temamkirina planê 
xwe yê dagirkeriyê 
û têkbirinê dest bi 
êrîşan kiriye û qada 
hewayî ji balafirên şer 
re hatiye vekirin got: 
“Em ê her li ber xwe 
bidin, em pişta xwe 
didin berxwedana 
gelê xwe.R-3

Zana Roj/ Şehba

Navenda nûçeyan

Birûc Resûl/Qamişlo

‘Herêmên dagirkerî veguherîne navendên 
sûcên li dijî jinan’

‘Şoreşa Rojava şoreşa vejîna jinê ye’ 

Berdevaka Komeleya Sara, Arzo Temo diyar kir ku herêmên ji aliyê dewleta Tirk û çeteyên wê ve hatine dagirki-
rin, veguherîne navendên sûcên li dijî jin û zarokan û got, divê rêxistinên mafê mirovan yên navneteweyî li hemberî 
sûcên dagirkeriyê yên li dijî jinan bêdeng nemînin.

Li Bakur û Rojhilatê Sûriyeyê 
gelek saziyên jinan hene ku pêşî 
li tundiya li ser jinê bigirin. Di nav 
van de navendên pêşeng Mala 
Jinê, Weqfa Jinan û Komeleya 
Sara a Têkoşîna li Dijî Tundiya 
Li Ser Jinan ne.

Komeleya Sara a Têkoşîna li 
dijî tundiya li ser jinan di sala 
2013’an de li ser asta bakur û 
rojhilatê Sûriyê,li bajarê Qamişlo 
hat damezrandin. Komeleya Sara 
ji destpêka damezrandinê ve û 
heta niha li dijî tundiya li ser ji-
nan têkoşînê dike, herwiha ji bo 
bihêzkirina jinan di warê siyasî, 
aborî û civakî de gelek kar û xebat 
kirin e. Di heman çarçoveyê de bi 
awayekî aktîv semîner û çalakiyan 
li dar dixe.
Derbarê kar û xebatên Komeleya 
Sara a Têkoşîna li dijî Tundiya li ser 
Jinan a bakur û rojhilatê Sûriyê 
, Berdevka wê Arzo Temo ji roj-
nameya me re axivî.

`Avakirina Rêxistina Sara ` 

Arzo Temo diyar kir ku Komeleya 
Sara li ser bingeha parastina jinan 
di sala 2013’an de hat damezran-
din û wiha domand: “Di destpêka 
Şoreşa Rojava de, li ser tevahiya 
herêmên me êrşên tarî pêk ha-
tin, di tevahiya êrîşan de yên herî 
zêde hatin hedefgirtin, jin bûn. 

Di êrîşên çeteyên DAIŞ`ê de, bi 
sedan jin hatin revanidn û kuştin. 
Di heman demê de, di nava civakê 
de hin adatên wekî zewcandina 
temen biçûk û tundiya li dijî jinê 
pêş ketibû, bi taybet di nava ci-
vaka ereb de rêjeya wê zêde bû. 
Ji bo pêşîgirtina li tundiya li ser 
jinan, piştî nîqaşên berfierh  me 
8 mamosteyên jin Komeleya Sara 
damezrand.”

Arzo da zanîn ku navê Sara tê 
wateya şehrezad û ji ber ku ev nav 
di tevahiya civakê de tê qebûlkirin, 
wan navê Sara hibijart û wiha got: 
“Bi 8 jinan kar û xebatên komele-
ya Sara hat destpêkirin û birêve 
diçe. Her wiha ji bo perwerde-
kirina û hişiyarkirina jinan di te-
vahiya komînên gund û bajaran, 
girûp hatin avakirin. Di 2017`an 
de komeleya Sara pirojeyea hiş-
yarkirina jinan di kampan de bi 
rêxistina NPN a Îtalî re pêk anî. 
Di sala 2019`an de hemleyek bi 
dureşmeya “Jin Jiyane, Jiyanê Ne-
kujin” hat lidarxistin û 9 mehan 

hat berdewamkirin, di vê hemleyê 
de semînerên li ser tundiyê li ser 
jinê, hatin lidarxistin. Herwiha ji 
pêşîgirtina li bûyerên xwekuştina 
jinan, di bin dirûşmeya “Tu Hêviyî 
ye” pêngavek hat lidarxistin. Di vê 
pêngavê de ji bo xwendekarên 
qonaxên navîn û amadehî pirtûkên 
çand û exlaq hatin belavkirin.”

’Cara yekem ji aliyê jinan ve 
zagonên jinê hatin dayîn’

 Arzo da xuyakirin ku di 2014`an de 
ji aliyê Desteya Jinê ya Rêveberiya 
Xweser ji bo jinan zagon hatin 
dayîn û wiha dewam da axafti-
na xwe: “Ev cara yekem ku jinan 
zagonên xwe danîn, di destpêkê 
de neqebûlkirina zilam li hemberî 
van zagonan çêbû, lê paş re ji 
sala 2014`an de heya 2023`an 
guhertinek û qebûlkirina van zag-
nan, pêk hat. Herwiha di civakê 
de jî,  ji aliyê zehiniyeta zilam ve 
zagonên ku jinan bi destê xwe 
nivîsandine heta astekê ber bi çav 
hat qebûlkirin. Di sala 2022`an de 
zagona kuştina jinê hatin guhertin, 
di zagona nû de kuştina jinê bi 
tu awayî nayê efûkirin. Em wekî 
komeleya Sara hewil didin ku bi 
riya semîneran, zagonên jinana 
ji malbatan şîrovebikin, bi taybet 
malbatên ereb ku tundiya li ser 
jinê li cem wan di asteke bilind 
de ye.”

`Di demên pêş de em ê li 
Reqa Ofîsekê vekin’

Arzo Temo da zanîn ku Komele-
ya Sara li herêma Heleb, Kobanê 
û Hesekê, her wiha li 4 kampên 
Şehba, Waşokanî, Sêre kaniyê û 
kampa Newroz ofîsê xwe vekirin 
e û wiha pê da çû: “Di demên pêş 
de emê ofîsekê li bajarê Reqayê 
jî vekin. Armanca me ew e ku li 
herêmên ku ji DAIŞ`ê hatine riz-
gar kirin, em kar û xebatên xwe 
zêdetir bikin. Ji ber civakên wan 
herêman hîn jî di bin bandora 
zihniyeta nijadperestiyê de ne. 
Herwiha bûyerên kuştina jinan jî 
zêde ne. 
Arzo berdewamî da axavitina xwe 
û got: “Armanca me ewe ku di 
civakê de wekehevî û demokirasî 
pêş bikeve û rê li ber tundiya li 
dijî jinê bê girtin. Di demên pêş 

de emê li gorî derfetên xwe hewil 
bidin ku tundiya li dijî jinê ji kokê 
ve rakin.”

`Pêwîste dewleta Tirk a dagir-
ker were cezakirin `  

 Berdevka Komeleya Sara a 
Têkoşîna li dijî Tundiya li ser Jinan a 
bakur û rojhilatê Sûriyê Arzo Temo  
di dawiya axaftina xwe de wiha 
got: “Herêmên Efrîn, Serêkaniyê û 
Girê Sipî ku ji aliyê dewleta Tirk a 
dagirker û çeteyên wê ve hatin e 
dagirkirin, bûne navendinên sûcên 
li dijî jin û zarokan. Banga me ji bo 
tevahiya rêxistinên mafên mirovan 
yên navneteweyî ku li hemberî 
sûcên dewleta Tirk a dagirker xwe 
bêdeng nekin, divê dagirkerî li 
ser van sûcan were dadgehkirin 
û cezakirin.”

Di nava Şoreşa Rojava de gelek 
hunermên kurd bi deng û rengên 
xwe, piştgiriya şoreşê kirin, li 
hemberî tevahiya zehmetiyan jî 
li ber xwe didin û ji gel û civaka 
xwe re dibin bersiv. Yek ji wan jî 
hunermenda kurd Hojîn Hêriz e 
ku tevî zehmetiyan jî , bi deng û 
awazên xwe karibû bighêje dilê 
gel û civaka xwe. 

‘Beriya Şoreşa Rojava gelê 
kurd dihat çewisandin ‘

Hunermenda kurd ya 27 salî 
Hojîn Hêriz , ku ji bajarê Dirbêsiya 
Rojavayê Kurdistanê ye , ji sala 
2009 ̀ an de ,bi bandora bavê xwe, 
her wiha gelek hunermendên kurd 
yên mîna Eyşê Şan û Mihemed 
Şêxo, dest bi kar û xebatê hunerê 
kir .

Di wê demê de kurdan nikarîbûn 
bi rehetî tev bigerin bi taybet jî jin 
.Bi sedema hişmendiya desthilat-
dariya wê demê ku li ser çewisan-
dina gelan xwe ava kiribû, derfet 
nebû ku jinên kurd karekî ku dilê 
wan dixwaze bikin. Ji ber vê yekê 
Hojîn û hevalên xwe karê Çand û 
Hunera veşartî dikirin û rastî gelek 
zehmetiyan hatin, wekî işkence, 
binçavkirin û kiryarên nemirovî. 
Lê tevî van astengiyan jî wan karê 
xwe berdewam kir.”  

‘Şoreşa Rojava şoreşa vejîna 
jinê ye’

Piştî Şoreşa Rojava ku bingeha 
wê fikir û felsefeya Rêber Apo ye , 
jinên Rojavayê Kurdistan û Sûriyê 
çavên xwe li dunyayê vekirin û 
hebûna xwe naskirin, ji ber ku di 
her demê de bindestbûn û ji mafê 
xwe bê par bûn. Lê bi şoreşê re û 
bi taybet piştî avabûna Yekêneyên 
Parastina Jin (YPJ) yên ku rûmeta 
jinan diparîzin, jinên Rojava bûn 
jêdera hêza hemû jinên Cîhanê 
û êdî rabûn li ser pêyan, herwiha 
doza mafê xwe kirin. Di derbarê 
wê de Hojîn da zanîn ku ew wek 
jin xwe di şoreşa Rojava de dît û 
derfet jê re çêbûn ku hunera xwe 
bi azadî herwiha bê tirs pêşkêş 
bike û got, Şoreşa Rojava ji bo 
me jinan vejîn e”

‘Em ê herdem deyndarê vê 
şoreşê bin’

Huner têra Hojîn nekir ku deynê 
şoreşê bide û xizmeta welat bike 
,lewra li kêleka hunerê , dest bi 
kar û xebatên mamostiya Zimanê 
Kurdî kir , di heman demê de jî 
bernameyek hunerî li kenala Rojava 
Tv pêşkêş dike. Di nerîna Hojîn de 
ku ew çiqas kar û xebatan ji bo 
vê civak bike ,encax karibe deynê 
şoreşê bide. Ji ber ku şoreşê hişt 
ku xewnên Hojîn pêk werin. Pira-
niya berhemên Hojîn yên hunerî li 
ser Şehîd , Evînî , Şoreşgerî û her 
cureyên sitranan e , herwiha 6 ji 
wan kilîp in û hazirtiya derxistina 
2 kilîpên nû tê kirin .

 

‘Divê jin ji bo xizmeta civakê 
kar û xebatê bike’

Hunermenda kurd Hojîn Hêriz di 
dawiya axaftina xwe de nameyek 
ji bo jinên Kurdistanî re pêşkêş 
kir û wiha gotina xwe bi dawî kir: 
“Ji bo her jinek Kurdistanî Şoreşa 
Rojava şanseke pir mezine da ku 
karibin azadiya xwe bi dest bixin. 
Ji ber vê divê bê tirs li hemberî 
her astengiyan li berxwe bidin 
herwiha kar û xebatên xwe ji bo 
xizmeta civaka xwe bikin. Herwiha 
li gorî hêza xwe çiqasî karibin kar 
bikin, ji ber ku ev derfet bi xwîna 
şehîdan û fikir û ramanên Rêber 
Apo, ji bo me hatiye peydakirin 
divê ku em lê xwedî derkevin û 
nirxê wê zanibin.”

Mihemed Beko: Di Kurdistanê de rewşenbîrtî, şoreşgertî ye

Şoreşa Rojava bi wêjeyê ji cîhanê re tê ragihandin

Di bin dirûşmeya “Rewşenbîrên Azan Giyana Netewa Demokratîk E” Yekîtitya Rewşenbîrên kantona Efrînê 3’yemîn konferansa xwe li Şehbayê 
li darxist. Rewşenbîrên Efrînê diyar kirin ku di pêvajoya pêşiya wan de barê wan girantire û wê bi fikirên demokartîk nifşên azad bidin avakirin.

Di dîroka 14’ê pûşberê de li 
herêma Şehbayê di bin dirûşmeya 
“Rewşenbîrên Azad Giyana Netewa 
Demokratîk E” yekîtiya rewşenbîrên 
Efrînê 3 yemîn konferansa xwe 
lidarxistin. Bi dehan ji endamên 
saziyên herêmê, mamoste û 
partiyên siyasî beşdar bûn. Axaf-
tin ji aliyê hevserokê yekîtiyê Ismet 
Hesen, hevserokê TEV- DEM ê yê 
giştî Xerîb Hiso, her wiha ji aliyê 
hevserokê Desteya Çand û Hunerê 
Mihemed Wês ve hatin kirin. Di 
konferansê de rapora 2 salan ha 
xwendin her wiha nîqaşên kar û 
xebatên 2 salan hate nirxandin û 
hevserokên nû hatin hilbijartin. 
Yekemîn konferansa rewşenbîrên 
Efrînê 2016 an li bajarê Efrînê hat 
lidarxistin. Yekîtiya rewşenbîran li 
Şehbayê xwe ji nûve tevger kir û 
saziyên herêmê birêxistin kirin. Xe-
bat û çalakiyên xwe li gorî pêvajoyê 
organîze kirin û berhemên balkêş 
tomar û pêşkêş kirin. Bi dehan pirtûk 
li ser rastiya berxwedana bêhempa 
li hemberî dagirkeriyê ya ku li Efrînê 
hatî meşandin nivîsandin. Gelek 
çîrokên Efrîniyên ku bi darê zorê ji 
Efrînê piştî berxwedana 58 rojan li 

hemberî dagirkeriyê hatin derxistin 
û li herêma Şehbayê bi cihbûn e 
hatin nivîsandin û çapkirin. Herwiha 
di asta Bakur û Rojhilatê Sûriyê 
de hemû jî çalakiyên bi nîtelîk û 
giranbuhabûn. Bi çalakiyên xwe 
bi sedan nifşên pêşerojê perwer-
de kirin da ku pênûsên xwe têxin 
xizmeta welat û şoreşê de. Bi vî 
rih û hestî li gor girîngiya erk û 
misyona rewşenbîrî di civakê de 

gelek gavên serkeftî hatin avêtin.
Girêdayî erk û misyona rewşenbîrên 
demê û girîngiya avakirina 
kesayetên rewşenbîr û şoreşger 
di Kurdistanê de Hevserokê Yekîtiya 
Rewşenbîrên Efrînê Mihemed Beko 
ji rojnameya me re axivî.

`Avakirina nivşekî nû wê erkê 
me be` 

Mihemed di axaftina xwe de 
da xuyakirin ku erk û misyona 
rewşenbîrên demê çiye û dive çi 
bikin û wiha got: “Rewşenbîrtî wes-
feke gelek xweş e, lê ya girîng ew 
e ku her kes xwe di wê wesfê de 
bibîne û îfade bike. Ji bo derxistin û 
pênasekirina rastiya gelê Kurd divê 

rewşenbîr dîrokê û dema ku em 
têde dijîn û paşerojê baş bixwînin 
û erkên ku dikeve ser milê wan 
baş nasbikin û pêkbînin. Dema em 
tekoşîna ku rewşenbîran di dîrokê 
de dane meşandin, ta roja îro bigrin 
dest û binirxînin, wê gavê divê em 

jî di roja îro de bibin şopdarê riya 
wan û nehêlin ku pênûsa wan li 
erdê bimîne. Li ser wê bingehê 
erk û misyona me di civakê de 
girînge û barê ku dikeve ser milê 
me girantir e. Pêwîste ku em him 
dîrokê zindî bihêlin û him jî avaki-
rina nifşekî zane ku erkên demê 
pêkbîne”.

`Di cîhanê de yekemîn care 
pirtûkxane di kampan de tê 

vekirin`

Mihemed anî ziman ku yekemîn 
care di kampan de pirtûkxane tê 
vekirin û got: “Piştî ku gelê Efrînê 
bi dare zorê ji Efrînê hate derxis-
tin, li herêma Şehbayê ji nû ve 
dest bi xebatê rewşenbîrî kirin û 
gava yekemîn a ku hate avêtin li 

kampa serdemê vekirina yekemîn 
pirtûkxaneyê bû. Ev yek jî di cîhanê 
de yekemîn carbû ku di kampan de 
pirtûkxane tê vekirin e. Me xwest 
bi vê yekê em zanebûn û rastiya 
berxwedanê bi hev ve girêbidin û ji 
cîhanê re rastiya gelê berxwedêr bi 
reman, fikr û bi pênûsa xwe vebêjin. 

`Rewşenbîr pêşengê gelê xwe 
ye`

 
Hevserokê yekîtiya Rewşenbîran a 
kantona Efrînê Mihemed Beko tekez 
kir ku di Kurdistanê de rewşenbîrtî 
şoreşgertiye û wiha axaftina xwe 
bi dawî kir:”Di Kurdistanê de ji-
yan kirin tê wateya ku pêwîste tu 
milîtan û şoreşger be û ji beriya 
her tiştî divê tu weke şoreşgerekê 
xwedê pîvan û rêgez be. Hovîtiya 
ku dijmin li ser me dide meşandin 
ji bilî têkoşîn û berxwedanê tu rê 
li pêşiya me nehêştiye. Ji ber vê 
yekê û di rastiya rewşenbîrtiyê de 
û ji bo her mirovekî Kurd divê weke 
şoreşgerekî tevbigere. Zanyarên 
herî mezin ew in ku ji bona azadiyê 
têkoşînê didin meşandin. 

Bakur û Rojhilatê Sûriyê ku hem 
di warê wêjeyî de hem jî di warê 
leşkerî, siyasî û dîplomatîk de 
qonaxên nû derxist holê, bi 
Dîwana Wêjeyê xebatên xwe 
yên ji bo ragihandina Şoreşa 
Rojava bi rêya wêjeyê ji cîhanê 
re didomîne.

Beriya şoreşê, kurdên ku bi zimanê 
xwe yê zikmakî perwerdehiyê 
nedidîtin, qedexe bû ku fikir û 
hestên xwe bi kurdî binivîsin; li malê 
tenê dikaribûn bi dizî bi zimanê 
dayika xwe biaxivin. Bi şoreşê re 
perwerdehiya zimanê zikmakî hate 
xurtkirin û di demeke kin de ji bo 
wêjeya bi zimanê dayikê gav hate 
avêtin.
Komîteya Wêjeyî ya ku peyvên 
kevnar ên Kurdan berhev dike, 
bi perwerdehiya portre û wêjeya 
şehîdên Şoreşa Rojava re mijûl 
dibe, di nirxandina pirtûkên bi Kurdî 
û Erebî de jî xebatek dimeşîne. 
Xebatên ku bi demê re berfireh 
dibin, weke Dîwana Wêjeyê, We-
şanxaneya Şîlêr, Şopdarê Rojê, 
Mezopotamya, Kovara Şermola 
û Pirtûkxaneya Amara ya sala 
2021’yan hatine dabeşkirin. Dîwana 
Wêjeyê ji sala 2016’an ve li gorî 
ragihandina şoreşê ji cîhanê re bi 
rêya wêjeyê tevdigere.

Nirxandinên  pirtûkan tên 
kirin

Dîwana Wêjeyê  di gelek waran 
de piştgirî dide komîteyên ku ava 
kirine. Ji bilî bajarê Qamişlo yê 
Bakur û Rojhilatê Sûriyê, Yekîneya 
Dîwana Wêjeyê ku di sala 2021’yan 
de li Kobanê hate avakirin, di per-
werdekirina nivîskarên nû de roleke 
mezin dilîze.
Dîwan bi piranî pirtûkên hatine 
nivîsandin dinirxîne. Dîwana Wêjeyê 
ya ku gelek pirtûkên bi helbest, 
çîrok, mijarên dîrokî, olî û tibbî tê 
de cih digirin, li gorî mijarê dê bên 
yekkirin. Dîwana Wêjeyê ku ji aliyê 
pisporan ve pirtûkên wêjeyî û zimanî 
dinirxîne, bersivê dide daxwazên 
Kurd û Ereban. Sazî û rêxistinên 
ku bi şoreşê re hatine avakirin, 
bi berçavgirtina rêgezên civakî û 
wêjeyî û nirxandina pirtûkên ku ji 
aliyê kesayetên naskirî ve hatine 
şandin, digihêje encamê. Pirtûkên 
ku ne li dijî civak û wêjeyê bin têne 
pejirandin.

Ji bo jiyaneke wêjeyî pêşengî 
kirin

Hefteya Wêjeyê ku ev du sal in 
tê lidarxistin û biryar e her sal bê 
lidarxistin, organîze dike. Di Hefteya 
Wêjeyê ya 6 rojan de beşên çîrok, 
helbest û romanan tên xwendin. 
Her wiha li Bakur-Rojhilatê Sûriyeyê 
semîner û panel tên lidarxistin.

Ji bo projeyê zarokan pêşengî 
kirin

Ya din jî projeyên zarokan e. Dîwana 
Wêjeyê ku îdia dike, ji bo nifşekî 
nû li ser hîmên rast mezin bibe 
pêwistî bi çavkaniyên nû, rast 
û pê bawer heye, giraniya xwe 
dide perwerdeya zarokan. Ew li 
ser pirtûkên zarokan radiweste, 
da ku zarokên ku bi şoreşê mezin 
dibin hem di aliyê tenduristî, hem 
jî di aliyê civakî û çandî de li ser 
bingehên rast mezin bibin.

Kovara Destar

Beşa dawî ya ku Dîwana Wêjeyê 
girtiye, Kovara Destar e. Kovara ku 
xwedî nirxên netewî ye, her çiqas 
li Bakurê Kurdistanê derdikeve jî, 
her sê mehan carekê li Rojava tê 
çapkirin. Her wiha Kovara Destar 
ku hejmara wê ya 7’an li Rojava 
derdikeve, digihîne ber destê gel.

Negihîştine civakê

Endamê Rêveber ê Meclisa Wêjeyî 
ya Bakur-Rojhilatê Sûriyeyê Botan 
Hoşê jî wiha got: “Em nikarin bibêjin 
ku beriya şoreşê wêje tunebû, lê 
belê mirov dikare bêje ya ku heyî 
ne ya civakê bû. Dema mirov li 
pirtûkên wêje yên kevin binêre, 
yekser tê dîtin ku pênûs çiqasî 
bi hêz e, lê hemû li ser kaxezekê 

mane, zelal nebûne û ji civakê re 
nehatine ragihandin. Piştî şoreşê 
nivîskar azadiya xwe bi dest xistin. 
Dikaribû bi serbestî biaxive, binivîse 
û çap bike. Bi taybetî dikaribû bi 
kurdî binivîsanda. Derî vekirî bûn. 
Hevgirtin pêş ket. Şoreşê kedeke 
mezin da pêşketina wêjeya kurdî. 
Em jî hewl didin wêjeya şoreşê ava 
bikin.”

Weşanxaneya şoreşê: Şilêr

Weşanxaneya Şîlêr di sala 2017’an 
de hatiye vekirin. Bi zêdebûna 
hejmara nivîskarên Rojava re, 
pêdiviyeke wiha derket holê. Beriya 
weşanxaneyê pirtûk dihatin we-
şandin, lê weşanxaneyek ku hemû 
nivîskaran hembêz bike tune bû. 
Bi vebûna Şîlêr re bû navnîşana 
nivîskarên ku bi kurdî dinivîsandin. 
Ev weşanxane ji bo nivîskaran 
yekemîn bû. Tevî ku pirtûkên li 
Bakur û Başûrê Kurdistanê lê têne 
çapkirin jî, anîna wan bo Rojavayê 
Kurdistanê ne ew qas hêsan bû. Bi 
vebûna Şîlêr re rêjeya nivîsandina bi 

kurdî hîn zêdetir bû. Weşanxaneyê 
di nava 6 salan de 325 pirtûk çap 
kirin. Ji bilî pirtûkên kurdî, bû na-
vendeke nivîskarên Ereb jî.
Weşanxane ji sala 2020’an ve 
klasîkên Îngilîzî, Îtalî û Spanyolî 
werdigerîne Kurdî û balê dikişîne 
ser Şoreş û berxwedana Rojava. Di 
heman demê de Navenda Wergera 
Mezopotamya ya Rojava jî pirtûkên 
hilbijartî werdigerîne.
Her çiqas pirtûkên ku piraniya 
wan di Çapxaneya Şehit Here-
kol de tên çapkirin jî ji ber şert û 
mercên herêmê nayên tercîhkirin 
û li Başûr û Bakurê Kurdistanê jî 
ji bo çapkirinê tên şandin

GIrseya xwîner esas tên gIrtIn

Endama Rêveberiya Weşanxane-
ya Şîlêr Zara Mihemed diyar kir 
ku di nava 6 salan de ew rêyeke 
dûr û dirêj derbas kirine û wiha 
got: “Em bi giştî li gorî daxwazên 
xwendevanan tevdigerin. Hin pirtûk 
jî digihin çapa xwe ya sêyemîn. 
Yek ji armancên me yên bingehîn 
ew e ku rengê weşanxaneyê li ser 
esasê kurdî be. Weke Weşanxaneya 
Şîlêr jî em li Başûrê Kurdistanê 
û Bexdayê beşdarî pêşangehan 
bûn. Bertekên girseya ku tevlîbibûn 
erênî bûn. Beriya şoreşê li Rojava 
weşanxaneyên kurdî tunebûn. Her 
wiha pirtûkên me li Misirê di We-
şanxaneya Nefertîtî de cih digirin.”

Arzo Temo

Hojîn Hêriz

Mihemed Beko

Can Yusef Navenda nûçeyan

Fermandarê wêrek û pêşengê gel 
Têkoşer Ferhad Dêrik (Husên 
Hacî Şiblî) di 1’ê Kanûna 1977’an 
de li gundê Qidêrîk a girêdayî 
navçeya Dêrikê ji dayîk û bav ( 
Hecî Ebdulezîz û Şêrîn Omer ) 
ji dayîk bûye û hatiye dunyayê 
di malbateke xwedî dahatûya 
navîn ku debara xwe ya jiyanê 
li ser çandiniyê dikirin. Di nav 
malbateke welatparêz a Kurd 
de mezin bû ku xwedan roleke 
mezin û  dîrokeke dûr û dirêj di 
tekoşîna siyasî û tevgera civakî 
de lehîstî ye.
Di salên di navbera 1980-1990 
an de, gelek ji xort û keçên 
malbatê û malbata Xal û mamên 
wî tevlî refên Tevgera Rizgariya 
Kurdistanê bûn û  wî navê Fer-
had li xwe kir  ew jî piştî şiha-
deta mamê xwe yê şehîd Şiblî 
Ebdulezîz (Ferhad) û Elî Ebdulezîz 
(Ferhad).
Di şeş saliya xwe de malbata wî 
koçî bajarê Dêrikê kir û wî dibis-
tana seretayî û navîn li dibistanên 
Dêrikê xwende. Bi aramî û 
dispilîna xwe ya di dibistanê de 
û ji aliyê hemû hevalên xwe ve 
û di nava gelemperiya taxa ku 
tê de dijya dihate heskirin.
Ferhad Dêrik di sala 1993’an di 
destpêka xortaniya xwe tevlî refên 
tevgera azadiya Kurdistanê bû,  
piştî şehadeta mamê xwe Şiblî 
(Ferhad) û xalê xwe (Ceger). Li 
herêma Cezîrê 5 salan di nava 
girseya gel de xebat û tekoşîn 
kir û di sala 1997’an de tevlî 
nava refên şoreşa Kurdistanê 
bû. Belê ew têkoşerekî wêrek 
û siyasetmedarekî çalak bû, ew 
bi rewişt(exlaq), reftar silok) û 
rihê xwe yê rêhevaltiya bilind 
ji hevalên xwe re bibû mînak, 
di sala 1999’an de di şerê li dijî 
artêşa Tirk de lingekî xwe winda 
dike. Di sala 2000’an de ji bo 
dermankirinê û rêxistinkirina gel 
vedigere Rojava. Ferhad Dêrik 
xebat û tekoşîneke bêhempa 
di hêla rêxistinî, siyasî û civakî 
di nav girseya gel de li çend 
deverên Cezîra Rojava, bakur û 
rojhilatê Sûriyê da meşandin. Di 
sala 2000 î de ji aliyê dezgehên 
îstixbarata Sûriyê ve hate girtin 
û piştî çend mehan serbest hate 
berdan. Di sala 2003’an de piştî 
damezirandina Partiya Yekîtiya 
Demokratîk (PYD) cihê xwe di 
nava kar û xebatên partiyê de 
girt. Ew î kar û xebatên rêxistinî li 
Efrîn û Helebê heya sala 2006’ an 
dan meşandin û di sala 2007’an 
de careke din vegeriya Cizîrê 
û çavdêriya xebat û çalakiyên 

siyasî û  rêxistinî yên Partiya 
Yekîtiya Demokratîk (PYD) kir. 
Bi destpêkirina şoreşa bihara  
gelan û pêla şoreşa Sûriyê re, 
hemû derfetên xwe  kirin xizmeta 
kar û xebatê, ji bona ku li gel 
birêveçûn û bûyerên Sûriyê re 
yên lez û bez re bimeşe. Ferhad 
xwedî roleke girîng û bandoreke 
mezin bû di rêxistinkirina gel de. 
Bi teybet jî her tim di nava komîn, 
meclîs û saziyan de kar û xebat 
dida meşandin û bi hevalên ku 
pêre di nava kar de cihê xwe 
digirtin, xebateke giranbuha dan 
meşandin. Ji bo avakirina Meclîsa 
Gel ya Rojavayê Kurdistanê di 
sala 2011’an de û di sala 2014’an 

de li Efrîn û Helebê Rêveberiya 
Xweseriya Demokratîk ava kirin û 
peyre derbasî Kobanê, Girê Spî 
bû. Herweha di avakirina meclisê 
Minbic û Dêrezorê û dema ku 
bajarê Reqa ji çeteyên DAIş’ê 
rizgar bû berê xwe da Reqayê û 
li wir jî dest bi avakirina sîstemê 
komîn û meclisan kir. 
Ferhad Dêrik di nava hemû 
bajarên bakur û rojhilatê Sûriyeyê 
û bi hemû kom, beş û pêkhateyên 
civaka Sûriyeyê re têkoşîneke 
mezin a siyasî, rêxistinî û civakî 
da meşandin.

Herwiha roleke mezin di ça-
reserkirina gelek nakokî û 
pirsgirêkên ku car bi car di en-
cama destwerdanên derve di 
navbera pêkhateyên Sûriyê yên 
Kurd, Ereb û Suryan de dedike-
tin hebû. Ji bo ku fikra xwe bike 
xizmeta gelê xwe bi şev û roj û 
bê rawestandin kar û xebat dikin.  
Ferhad Dêrik mîna ava ku rana-
weste li ser kar û xebata xwe bû 
û heyanî roja ku şehîd ketî xwedî 
tevger û xebateke çalakbû. 
Beriya şehîd Ferhad Dêrik birayê 
wî şehîd Îsam di 08.01.2015’ an 
de li ser destê rêxistina terorîst 
a DAIŞê şehîd ket. Malbata wî 
yazdeh şehîd di riya azadiya 
Kurdistanê de fedakirin e. Mamên 
wî (Şiblî “Ferhad” û Elî “Ferhad”) 
û pismamên wî (Ferhad piçûk û 
keç mamê wî Zozan) û Xalanên 
wî (Ceger, Mêvan, Goran û keç 
xalên wî Hedar û Hêvî) ew jî ji 
heman malbatê di riya azadiyê 
de şehîd ketin e. Hîn jî bi dehan 
kur û keçên malbatê li ser şopa 
şehîdan di nava refên şoreş û 
têkoşînê de cihê xwe digrin.
 Ferhad Dêrik 29 sal, bi têkoşîneke 
bêwestan û jiyana xwe ji bo xiz-
meta doza gelê xwe feda kir. Ew 

yek ji stûnên şoreşa 19’ê Tîrmehê 
ya li Rojava û sembola xurtkirina 
têgeha neteweya demokratîk li 
Bakur û Rojhilatê Sûriyeyê ye.
Ferhad Dêr ik  d i  d î roka 
17.6.2022’an û di encama 
êrîşeke artêşa Tirk a dagir-
ker ku bi balefirên bê mirov, 
li herêma Kelara ya girêdayî 
parêzgeha Silêmaniyê ya Herêma 
Kurdistanê, tevî 3 rêhevalên xwe 
şehîd bû.
 Hezar rûmet û rehmet li canê 
te yê pak û paqij  be ey zavayê 
welat..

Serşorî û  Şermî ji kujer û 
sûcdaran be...
 Hûn ê her û her di dilê me de 
bimînin
 Şehîdên azadiyê, hûn saxin tu-
car namirin.

Ez vê helbestê diyarî giyanê 
Ferhad Dêrik dikim

Şehîdê azadiyê
Ferhadê çeleng
Nizanim di pesnê te de çi bêjim!!!!
Ferhadê leheng
Qehremanê bi nav û deng
Tekoşerê kurdistanê
Aşiqê jîna bedew.

Di pesnê mêraniya te de
Di pênasîna çelengî û lehengiya 
te de
Pênûs Lal dimînin...
Tîp û şor reswa dibin
Hevok hev nagirin
Gotin û peyv lewaz  dibin
hev berdidin
Tiştekî bedew layîqê
Bejn û bala te nabînim
Ku evro li ser mêrxasiya te 
binivîsînim delalo.

Lehengê azadiyê

Ferhadê min
Evro li ser gora te
Kulîlkên buharê geşdibin
Sosin û binefş li dora gora te
Digrin govend û sema 
Gora te delalo
bûye merqed
Bûye mehrav
Gel tewafa wê dike
Serî li ber kêlên te jêr dike.

Tu dizanî....
Çûna te pir zor bû  ji bo me delalo
Me gelek rondik li ser te barandin
Me gelek şevên reş bigirî bûrandin

Keyf û xweşî bi çûna te
konê xwe ji nav me barkirin
Lê em bi te serbilindin delalo
Rêwiyê jiyanê
evîndarê jiyana azad.

Tu bûyî Mem û Kurdistan ji bo 
te bû Zîna çeleng
Eşqa te ji bo welat
Pir mezin bû
Tu bûyî evîndarê
Xak û Ala Kurdistan ê
Wekî eşqa Ferhad û
Şêrîn
Mîna evîna Mem û Zîn.

Tu dizanî ne tenê me bêriya te 
kiriye
Ferhadê min
Her kes pirsa te dike
Heval û hogirên te
Şagirt û şervanên te
Deşt û çiyayên Kurdistanê
Gul û sosinên gulistanê
tev pirsa te dikin  delalo.

Her tişt pirsa te dike
Her kes bêriya te dike
Çem û robar
Lat û zinar
Gelî ù newal
Tox û al
Tev ji bo te xemgînîn
Rext û tifenga te
Şal û şapikê te
Pênûs û lênûsa te
Hîn li benda  te dimînin
Delalê min.

Ne tenê di rojên
Cejn û Sersalan de
Em te bibîr tînin
Herdem tu di bala me dimînî
Roj bi roj kêlî bi kêlî em te bi 
bîr tînin
Kenê te yê şêrîn hîn li ber guhê 
me ye
Rûgeşiya te hîn li ber çavê me ye
Gotinên te yên xweş hîn li bîra 
me ne.
Şêrê dev biken
Ferhadê min.

Serî deyne bê xem raze hevalo
Rê hevalên we distînin tol û hey-
fa we
Ne hiştin arê lûla tifenga we 
melûl bibe
Ne hêlan xwîna canê we sar bibe
Hêvî û omîdên we
Xewin û xiyalên we
Doz û daxwazên we
Evro bi cih tînin
Rêhevalên we.
Ferhadê min
Delalê min.

Muslim: Em pişta xwe didin berxwedana 
gel û hêzên xwe

Koçerîn, Avrîn, Axîn û Roza bûn dengvedana çapemeniya azad

DAIŞ’î tên dadgehkirin

Hevserokê PYD’ê Salih Muslim diyar 
kir ku dewleta Tirk ji bo temamkirina 
planê xwe yê dagirkeriyê û têkbirinê 
dest bi êrîşan kiriye û qada hewayî 
ji balafirên şer re hatiye vekirin got: 
“Em ê her li ber xwe bidin, em pişta 
xwe didin berxwedana gelê xwe.

Hevserokê Partiya Yekitiya Demokratîk 
(PYD) Salih Muslim, têkildarê êrîşên 
dewleta Tirk ên li ser Bakur û Rojhilatê 
Sûriyeyê zêde bûne û got: ku mirov her 
tiştî ji dewleta Tirk û hovîtiya wê hêvî 
dike û “Em ketine rewşa xweparastinê 
de. Çi jî bibe em ê heta bi hetayê li ber 
xwe bidin. Bila baweriya gelê me bi 
xwe û hêza xwe hebe.”

‘Hikumeta AKP’ê hikumeta şer e’

Muslim diyar kir ku piştî hilbijartinê 
bi avabûna hikûmeta şer re, li planê 

têkbirinê hatiye dewamkirin û wiha got: 
“Me, beriya hilbijartinan bi çend me-
han got. Dûrkirina dîktator, despotekî 
ji kursî bi rêyên adilane, di dîrokê de 
çênebûye. Mixabin pêşbîniya me rast 
derket. Em niha jî vê dibînin. Vê faşîzmê 
bi sextekarî û hîleyên bi her awayî cihê 
xwe qewîn kir. Li planê xwe yê ji sala 
2014’an ve, dewam dike. Planekê ji 
planên wan ên sereke jî Rojava ye. 
Bi avakirina hikûmeta şer re dest bi 
êrîşan kir. Ji hilbijartinan ta bi niha êrîş 
nesekinîne. Dest bi pêkanîna êrîşên 
xwe yên bi her awayî yên neexlaqî ku 
di tu zagonan de cihê wan nîn e, li dijî 
her kesî kiriye. Li vir bi taybetî dixwazin 

Rêveberiya Xweser, kar û xebatê wê ji 
holê rake. Wan dest bi planê xwe kiriye. 
Tiştekê ji bo me biguhere nîn e û em 
ê li ber xwe bidin.”

Danezana çareseriyê, 
darizandina çeteyên daîş’ê

Muslim destnîşan kir ku hedefa 
asas Rêveberiya Xweser û Kurd in û 
armancên bi êrîşan wiha rêz bi rêz kirin: 
“Rêveberiya Xweser demeke kin berê 
ji bo çareseriya pirsgirêka Sûriyeyê 
deklarasyonek ragihand. Tirkiyê, ne 
ji bo Sûriyeyê çareseriyê dixwaze ne 
jî dixwazin Kurd di nav de cih bigirin.  
Her wiha got ku wê çeteyên DAÎŞ’ê yên 
girtî ji milê Rêveberiya Xweser ve werin 
darizandin. Dagirkeriya tirk wê jî naxwaz 
e. Çimkî ji destpêkê de, kirinên wan 
ên bi DAÎŞ’ê û sûcên wan derbikevin 
holê. Di vê darizandinê de ku wê li ber 

çavên cîhanê bê kirin, hemû pîsîtiyên 
ku faşîzma Tirk kirine wê derbikevin 
holê. Vê naxwazin, ji lewma yekcar har 
dibin û êrîşên xwe dewam dikin. 

 ‘Em ê heta bi hetayê li ber xwe 
bidin’

Muslim anî ziman ku, “Her tişt ji dewleta 
Tirk û hovîtiya wê tê payîn. Du aliyên 
vê hene. Operasyon ji erdê ve bê kirin, 
em ê li ber xwe bidin. Lê xuya ye ku 
operasyona ji erdê ve zor e ku bidin 
ber çavên xwe. Çimkî em amade ne. 
Li Til Rifet, Şehba û Minbicê, hêzên 
Îranî û Rûs hene. Êrîşên dagirkeriyê 
ne ji xêra Îranê re ne. Lê li Astanayê 
wê destûra vê bide ya na, diyar bibe. 
Em pişta xwe nadin van. Em pişta xwe 
didin gelê xwe. Wekî din tiştek nîn e. Em 
ketine rewşa xweparastinê. Çi jî bibe em 
ê xwe biparêzin. Bila baweriya gelê me 

bi xwe û hêza xwe hebe. Dewleta Tirk 
bi drone û hwd., bi teknîka xwe dikare 
çend kesan bikuje lê nikare vîna gelê 
me bişikîne. Tirkiye ji erdê ve operasyon 
bike wê xera bibe. Hêzên me jî amade 
ne. Ji xeynî berxwedanê me tu rê nîn e. 
Wê her kes bi vê zanebûnê tevbigere.”
Mislim anî ziman ku ji bo berdewambûna 
demokrasiyê hêvî bi tenê Şoreşa Ro-
java ye û wiha bang li raya demokratîk 
kir: “Hêzên demokratîk û yên dixwa-
zin demokrasî hebe, eger bixwazin 
demokrasî li Rojhilata Navîn berfereh 
bibe, divê bi me re bibin piştgir. Çimkî 
hêvî bi tenê ev e. Tirkiyê, Sûriyê, Îran, li 
ku rejîmeke dîktator li dijî me dixebite. 
Em jî li ber xwe didin. Em hem hewil 
didin ku hebûna xwe hem jî pîvanên 
demokratîk, pîvanên mirovahiyê 
biparêzin. Bi ya min, heqê me ye ku 
em bixwazin ku ev bi me re bin û bi 
me re bin û piştgiriya me bikin.

HPG’ê şehîd Koçerîn, Avrîn, Axîn û 
Roza bi bîr anîn ku di Îlona 2022’yan 
de li Herêmên Parastinê yên Medyayê 
şehîd bûbûn. HPG’ê di daxuyaniya 
xwe de got “Hevrêyên me Koçerîn, 
Avrîn, Axîn û Roza bûn dengvedana 
kevneşopa me ya çapemeniya azad 
li çiyan.”

Navenda Ragihandin û Çapemeniyê 
ya HPG’ê li ser şehadeta kadroyên 
pêşeng ên çapemeniya HPG û YJA 
Starê daxuyaniyek da.
Daxuyanî wiha ye:
“Milîtanên fedaî yên kevneşopiya 
çapemeniya azad, kadroyên pêşeng 
ên Navenda Çapemeniyê ya HPG’ê û 
Navenda Çapemeniyê ya YJA Starê 
hevrêyên me Koçerîn, Avrîn, Axîn 
û Roza li Herêmên Parastinê yên 
Medyayê dema bi erka xwe radibûn, 
di 12 û 19’ê Îlona 2022’yan de di êrişên 
dijmin de şehîd bûn.
Hevrêyên me Koçerîn, Avrîn, Axîn û 
Roza, ji Mazlûm Dogan heta Gûrbetellî 

Ersoz, ji Xelîl Dag heta Arjîn Amed, 
Hindistan Penaber, Alî Kanîroj, Ama-
ra Ronahî, Jiyan Amargî û Şaristan 
Asmînan bûn nûnerê vê demê yên 
kevneşopiya çapemeniya azad a li ser 
xeta azadiyê. Ji bo têkoşîna azadiyê ya 
li ser xeta fedaîtiyê li çiyayên Kurdistanê 
tê meşandin û şehîdên me yên ezîz 
ji gelê me û raya giştî ya cîhanê re 
ragihînin, li gel nebûna derfetan û bi 
zor û zehmetî, lê bi daxwazeke mezin 

û kedeke bilind wezîfeya xwe bi cih 
anîn. Hevrêyên me yên bijarte ku bi 
xwe jî milîtanên fedaî yên Apoyî bûn, 
bûn dengê Gerîlayên Azadiyê yên 
Kurdistanê û di vê oxirê de têkoşiyan, bi 
lehengî şer kirin û şehîd bûn. Hevrêyên 
me Koçerîn, Avrîn, Axîn û Roza bûn 
dengvedana kevneşopiya me ya ça-
pemeniya azad li çiyê. 
Herweha YPJ`ê j î, şehîd Avrîn 
Mahsûm ku demekê xebatkara Na-

venda Ragihandinê ya YPJ`ê bû, bi 
bîr anî û ev soz da: “Em ê tekoşîna ku 
hevrê Avrîn daye meşandin bigîhinin 
serkeftinê.”
“Kevneşopiya çapemeniya azad bi 
tekoşîna hevrêyên weke Avrîn Mahsûm 
re li Rojava Kurdistanê şax berda. 
Çapemeniya azad ji bo rûyê kirêt ê 
dewleta Tirk ji cîhanê rabigîhîne, gelek 
berdelên giranbiha da. Hevrê Avrîn 
jî yek ji wan hevalanê ku bû şopdara 
mîrateya Gurbetellî Ersoz û Apê Mûsa.
Hevrê Avrîn li bajarê Efrînê di nava 
malbateke xwedî kevneşopiya 
welatparêziyê mezin dibe û di sala 
2014’an de biryara beşdarbûna nava 
şoreşa Rojava dide. Li hemberî êrîşên 
DAIŞ’ê weke jineke berxwedêr her 
dem li eniyên pêş yên cengê de cihê 
xwe girt. Hevrê Avrîn hem şervantiya 
şoreşê kir hem jî heqîqeta şoreşê ji 
cîhanê re ragihand.
Di kar û xebatên navenda Ragihandina 
YPJ’ê de bi sekna xwe ye bi coş û kele-
can herdem bû navgîna rihê şoreşger-

tiya demê. Hevrê Avrîn di kêliyên herî 
zor û zehmet de tu car bê hêvîtî nejiya. 
Ev taybetmendiya wê dema dewleta 
Tirk a dagirker êrîşî Efrînê kir, rûxmû 
ji hevalên xwe dûrketibû û birîndar 
bibû jî, 26 rojan di nava artêşa dest 
bi xwîn a dewleta Tirk de xwe veşart 
û piştî wê xwe cardin gîhand hevalên 
xwe. Ji Efrînê heta Pêngava Tunekirina 
DAIŞ’ê hevrê Avrîn hem bi çek û hem 
jî bi kameraya xwe tekoşîneke bê eman 
da meşandin. Di hemû eniyên şer de 
bû zimanê berxwedaniya doza mafdar 
a tekoşîna azadiya jinan.
Em weke Navenda Ragihandina YPJ’ê 
di serî de ji bo malbata hevrêya xwe ya 
hêja Avrîn Mahsûm û tevahî gelê xwe 
yê welatparêz re sersaxiyê dixwazin. 
Em di şexsê hevrê Avrîn Mahsûm û 
tevahî şehîdên çapemaniya azad de 
cardin sozdariya xwe ye li pey heqîqetê 
çûyînê nû dikin. Em soz didin ku em 
ê di her kêliya jiyanê de rûyê kirêt ê 
dagirkeran derxinîn holê û ji raya giştî 
re ragihnînin.

Bedran Çiya Kurd li ser navê 
Rêveberiya Xweser got, bi alîkariya 
civaka navneteweyî yan jî bêyî 
alîkariya civaka navneteweyî, ew 
bi derfet û kapasîteyên xwe dest 
bi dadgehkirina endamên çeteya 
DAIŞ´ê yên biyanî dikin.

Li ser navê Rêveberiya Xweser a Ba-
kur û Rojhilatê Sûrî, Hevserokê Bu-
roya Têkiliyên Derve ya rêveberiyê 
Bedran Çiya Kurd daxuyaniyek da 
çapemeniyê û got, ew ê dest bi dad-
gehkirina endamên çeteya DAIŞ’ê yên 
biyanî bikin.     
Bedran Çiya Kurd da zanîn ku ew bi 
sedan endamên çeteyê ji ber sûcên 
şer dadgeh bikin, tevî ku civaka 
navneteweyî hevkariya wan nake. Bi 

giştî qederê 2 hezar endamên çeteyên 
DAIŞ’ê yên biyanî wê bên dadgehkirin. 
Bedran Çiya Kurd di daxuyaniyê de 
got, “Ev bû qederê 5 salan e, em êdî 
nikarin wan bê mehkeme bigirin. Ew ê 
li dadgehên civakî û li raya giştî vekirî 
bên dadgehkirin. Her kes, çavdêr, pis-
por û parêzer hemû, di van dadgehan 
de wê çavdêrbin. Dadgeh wê gelekî 
şefaf be.”
Tevî ku nîşanên wê yekê hene ku di 
nava çend rojan de dozên pêşî, dest 
pê bikin jî, Bedran Çiya Kurd got, hîna 
mohleteke diyar ji bo destpêkirinê wan 
nedaniye, ew li alîkariyê û hevkari-
ya bi civaka navneteweyî re digerin. 
Nexasim jî di warê xwegihandina 
delîlên berhevkirî yên di dozan de bi 
kêr werin ew li benda hevkariya civa-

ka navneteweyî û rêxistinên alîkariya 
insanî ne.    

Derfet kêm jî bin dadgeh dest pê 
dikin

Bedran Çiya Kurd gazin ji civaka 
navneteweyî û rêxistinên alîkariya 
insanî jî kirin, “ew xwe ker û kor 
dikin.” Ew lê mikur hat ku derfet û 
kapasîteya Rêveberiya Xweser, nexasim 
jî di warê destnîşankirina parêzerekî 
ji her girtiyî re kêm in; heger alîkariya 
civaka navneteweyî nebe ew ê nikari-
bin standardên navneteweyî di dema 
dadgehkirinê de misoger bikin. 
Hevserokê buroya têkiliyên derve ya 
Rêveberiya Xweser, Bedran Çiya Kurd, 
dîsa jî bi îhtîmam îşaret pê kir ku ew 

ê bi derfet û kapasîteyên li ber dest, 
endamên çeteyên DAIŞ´ê dadgeh bikin 
û heger ev kes bên mehkûmkirin, li gorî 
qanûna ceza ya li herêmên Rêveberiyê 
bi cih bûye, wê werin cezakirin. 
 

Barekî gelekî giran e

Bedran Çiya Kurd da zanîn ku di 
qanûna wan a ceza de îdam nîne, û 
cezayê hepsê wê li sûcdaran bê birrîn 

û kesên beraet bikin jî wê bên berdan. 
Bedran Çiya Kurd da zanîn ku her 
wiha hin jinên endamê çeteya DAIŞ’ê 
jî ji ber ku delîl hene wan zilm kiriye 
û sûcên şer jî kirine. 
Bedran Çiya Kurd got, “Ev barekî gelekî 
giran e. Gelek kesên tên sûcdarkirin 
hene. Yên ku ceza li wan bê birrîn 
wê li hepsên rêveberiyê bên ragirtin. 
Ka yên ceza li wan bê birrîn, dikarin 
li welatê xwe vegerin yan na, ew jî 
elaqedarî peymanên dualî ya di navbera 
Rêveberiyê û welatên wan de be.” 
Rêveberiya Xweser a Bakur û Rojhilatê 
Sûrî ji sala 2019´an ve bi hezaran 
girtiyên ji ber endametiya çeteya 
DAIŞ´ê yên welatiyê Sûriyê dadgeh 
kirin û ceza li pirraniya wan birîn. Hîna 
hin ji van dozan dewan dikin. 

Rêber Hebûn
Ber ve duristkirina takekesiya zanyarî

Prof. El Seîd: Kabîneya nû ya Erdogan ne polîtîk e

Xwedîkirina pepûkiya ramanî li cem 
piraniya rêxistinên qezencî makzayîyek 
e zordarî ye kevin e, sîstemên bavanî 
berve dîrokê çêrandibûn û ne seyr 
e ev tişt, ji ber ku piraniya rêxistinên 
kilasîk a rojhilat navînî yên di hembêza 
hevrista zordariyê de xwedî bûn, karibû 
ew hevrist têkeve nav refên wan de 
bi rêya istixbaratê û giyanê valahiyê 
têde biafirîne û wan bihêle bibin wek 
qalibên mîna hev bê rewan û afirandin.

 ji ber vê yekê hebûna van rêxistinên 
vala û sist ji bona berdewamiya lawazî 
û parçebûnê ye, ta civak ji koçbe-
riya deronî rizgar nebe, ewê ku 
rêxistina nezanîbûnê cîgir kiribû bi 
rêya serkotkirinê û saxkirina pergalên 
nexweş ew rêxistinan nikarîn tiştekî ava 
bikirana, lê erkên xwe timî ku bilerizînin 
û belav bikin heta bê dawiyê, ji ber ku 
bi hêsanî nikarin van şêweyên hişk ji 
holê rabikin, ku desthilata serkotker 
di nav de çandibû û bi vî rengî dibin 
destikek e gerentîkar ji parçebûna 
civakê û valakirina wê ji ronakbîran 
û bê guman ev tişt qumployk e li 
ser zanyar û civakê berve demek e 
dirêj û dûr û ne diyar de û ji sedema 
tunebûna baweriyê di nav tof û qaşên 
civakê ta ew civak bibe tenê guhek e 
vekirî bi ya ekranên medyaya reşker 
bike, a mirin û cengên demdirêj belav 
dike ji bo berdewamiya serdestkirin 
û serweriyê.
Ew hêzên serwer bi rêya wan tofên 
gêre û kêşe di hundirê civakê de 
diçînin temenê xwe dirêj dikin û ev 
tişt di hundirê civakên rojhilat navîn 
de bi giştî û a kurdistanî bi taybet 

diyar dibe.
Bûyîna vê penaberiyê windabûneke 
cûda dûz kiribû ji civakên bi sivîlbûnê 
ve navdar in.
warhiştî îro pêdiviya wî bi derfeta ew-
lehiya winda ve heye li welatên têde 
piştrastbûn tune dibe û tundî têde 
belav dibe, yê bû nanê van civakan, 
berhinde peywendiya di navbera 
tundî û desthilatê  de rê dûz kiribû li 
pêş çêbûna sabara tirsê li ser dirêjî 
neqşeya rojhilata navîn û ev nîşanekî 
diyar ji sirûştiya jiyana rabûyî li ser 
windabûn, bahatîn û awanteyê dide.
Berhindê kêşeya mirinê di vê çatê 
de ne tenê bi gerdûn, erd û ezmanê 
navçeyê ve girêdayî ye û ne tenê ji 
ber ku vê deverê buxçeya ezmûnan 
e ji cureyê çekan lê ji ber mirin asta 
xwe yî xuristî derbas kiribû û êdî di 
wijdana komî û bîraweriyên wê  de 
bi cih dibû û va şagirt û ayîndariyên 
partiyan serok û serweran dikiribûn 
e  xweda li rex şagirtên rêbazên olî 
û oldarên bexşînkirinê û di vir de 
dirindiya mirinê û kanîbûna wê ya 
zorkuj xuya dibe ji bo belavkirina tirsê 
bi awayên nûjen, ji ber vê felsefe bi 
xwestekên desthilatdar ve ji bo kun-

tirolkirina hişên cemaweran name-
şe, û zanîna serkêş bi namesazên 
kevirbûyî re nameşin û bi baweriyên 
bîrdozbûyî re lihevnakin yên armanca 
wana sawkarîkirina bijardeyên ciwan û 
dijminatî bi zaroktiyê re û anîberkirina 
wan bi awayekî zorbed di rewşên 
cengan de, tevî wan hewildanên 
hov ji bo lîstina bi têgehan û lêkirina 
wêna bihaneyên girêdayî bi başiyê û 
zanîna kêşeyê di hewildana xwendina 
destpêkên wêna ye, û dibe bikaraîna 
derdên mirovî û anîberkirina rewrewkê 
dihêle dirindî nexweşiya mirovê niha 
be, û ti çare nîne ji bilî ceng ve ji alîkî û 
niştecîbûn ji alîkî din ve, bi pîrozkirina 
gendelî û sitemkariyê û ev yeka tenê 
diyarkirineke bêhiş e ji lawaziya mirovî 
re ye, û bêzariya wî ku bi lingekî qayîm 
ji bo jiyaneke baştir derbas bibe, bê 
girtinheviyên wêrankirî û dibe bazdan 
mîna alavekî bergiriyê be li hember 
mirin û sertiya jiyanê, palpiştina wê 
mîna lîstoka belavbûyî ye  li hember 
rewşên pepûk yên dibin e rastiyên 
hebûnê, yê dagirtî kelem û nakokî, 
li gel wê em bi demê re nirxê kêliya 
yê ku em wê dijîn winda dikin.
Demborîn ji bîrê niştecî dernakeve 
yê ku penaberiyê hilbijartibû mîna 
derbirînekê ji gewrebûna xeman di 
cem xwe de, ji ber vê axaftin li ser 
kêşeya koçberîkirinê û veguhêztinê 
divê me bi rêve bibe li rêyên felsefî  û 
me vegerîne ji babetê yê em li dor wê 
dizîvirin û ew tirs û mirin e, yên dibin 
tek bûyer mirov bi rêve dibe li zêdetir 
ponijîn ji êşên henas û encamên wê 
bi felekê re.

 Ev pêvajoya lêkolînê mirovê Kurdistanî 
dikir di talîzoka serkotkirin û tirsê de, 
herwiha penaberî dibe aliyê din ji ji-
yana wî ve, ji ber ew di talîzokeke 
cûda de di hundirê welêt de dijî, li 
vir bîranîn û bûyerên berê ji deroniya 
koçber ve venaqetin û bermayên tiştê 
ku di bîrê wî de mayî dijî, çendîn tirs 
ji mirin an pişaftinê an jinavbirinê bi 
serdestbûna tek çandê li ser komek 
çandan ve an hewildana hêzeke siyasî 
ji qirkirina komeke mirovî metirsiyekî 
mezin bû li cem takekesan û bijardeya 
berketî bi taybetî ve, ji ber vê dima 
metirsiyeke cîgir divê mirov li ku derê 
be lê birame, li welêt an li derve,û ev 
yeka bû cureyekî ji rikberiya dijber ji 
reweştên êrîşkeran re bi çewisandina 
kesên din ji bo bêne jinavbirin, ji ber 
vê em takekes dibînin bin siha ricîma 
dûrkariyê tê birêveberkirin û ji rastiya 
jiyana xwe yê ku li ser metirsî û tirsê 
cîgir bûye tê razandin,û ew tu carî ji van 
tiştan qut nabe, tevî ku li penaberiyê 
be, nikare bi lez ji derdên xwe rizgar 
bibe, dibe ku li ser tehtên xewina xwe 
yê binpêbûyî li rojhilatê xwe yê pepûk 
bijî, berhinde çendîn nakokî di navbera 
takekesî û sitemkariyê de heye, û ev 
yeka me dehf dide ku em helwestekê li 
hember zorkariya bûyerê li ser deronî 
û kiryarê bistînin. Ev zorenga dijwar 
di navbera ramanan de mirov dihêle 
ku ji rewşa xwe qut bibe û li hember 
wê serî hilde, bi rêya berdêlkirina 
vê rewşê bi rewşeke din, berhinde 
takekesî dibe mîna barekî li ser he-
nas, dema ji komê û hatinrêza xwe 
qut bibe, tevî bosta azadî, derbirîn û 
tekbûyînê.

Pisporê kar û barên Tirkiyeyê 
Prof. Usama El Seîd anî ziman ku 
kabîneya nû ya Erdogan ne polîtîk 
e û got “Erdogan bi vê kabîneyê 
dixwaze nameyên dilxweşiyê 
bide civaka Tirkiyeyê û cîhanê. 
Ev kabîne nîşan dide ku Erdogan 
bi binkeftina xwe îtîraf kiriye.”

Li gorî çavdêran Erdogan bi avaki-
rina kabîneya nû dixwaze peyamên 
siyasî bide hundirê Tirkiyeyê û sazî 
û bazarên navneteweyî.

Dilê hilbijêran xweş dike

Pisporê kar û barên Tirkiyeyê profe-
sor Usama El Seîd destnîşan kir ku 
avakirina kabîneyeke nû ya Tirkiyeyê 
û guhertinên mezin ên ku di 15 we-
zaretan de bûne, nîşan didin ku Er-
dogan êdî dixwaze bi rûyekî nû dilê 
hilbijêrên Tirk rihet bike, nexasim ku 
hilbijartinên şaredariyê nêzîk bûne 
û AKP jî hewl dide heyfa binketina 
xwe ya di hilbijartinên dawîn ên 
şaredariyan de hilîne ku her du 
bajarên mezin Enqere û Stenbol 
ji dest dabûn.
El Seîd ji ajansa me re got: “Erdogan ji 
hilbijartinên dawîn ên serokkomariyê 
û yên parlamentoyê ders girt ku êdî 
dê girîngiyê bide dosyaya aborî. Ji 
ber vê yekê kabîneyeke bi wezîrên 

teknokrat ên pispor ava kir da ku 
di dosyayên ku wezîr hildigirin de 
pisporiyê çêke.”
El Seîd anî ziman ku Erdogan di 
avakirina kabîneyê de ji fikrê wezîrên 
siyasî yan partiyetî dûr ket û sedemên 
vê dûrketinê spart van xalan: “Yek 
ji wan sedeman ew e ku Erdogan 
dixwaze girîngiyê bide destkeftiyên 
pisporî yên berbiçav, bi taybetî yên 
têkildarî dosyayên aborî. Her wiha 
dixwaze ji fikrê kotaya partiyetiyê jî 
xelas bibe. Jixwe Erdogan bi saya 
hevgirtina bi gelek partiyan re di 
hilbijartinan de bi ser ket. Di encamê 
de hebûna wezîrên AKP’ê bêyî ku 
wezîrên partiyên din hebin, dê derî 
li ber rexneyên hevalbendan ên ji 
bo Erdogan veke, ji ber wê jî fikrê 
kabîneyeke teknokratên pispor ên 
ne hizbî û ne siyasî wekî çareseriya 
derketina ji vê aloziyê dît.”

Îtîrafkirina bi binketinê

El Seîd destnîşan kir ku vegera Mi-
hemed Şeşmek ê ku ji 2009 heta 
2018’an wezîrê diravî bû, tê wateya 
ku Erdogan bi binketina siyaseta 
xwe ya aborî îtîraf dike, nexasim 
ku Şeşmek bi serxwebûna tevgera 
sûkê bawer e û naxwaze hikumet 
destwerdanê li sûkê bike, di he-
man demê de Şemşek ji bo gelek 

sûkên navneteweyî û yên cîhanî cihê 
baweriyê ye. El Seîd got: “Erdo-
gan bi vegerandina Şeşmek wekî 
wezîrê diravî dixwaze vê nameyê 
bide sûkên navneteweyî û yên cîhanî 
ku dixwaze aboriyê ku hilweşiyaye, 
vegerîne wekî berê.”
Usama El Seîd wiha zêde kir: “Erk-
darkirina Hefîze Erkdan wekî seroka 
Banka Navendaî ya Tirkiyeyê jî yek 
hewldanek Erdogan e da ku rûyekî 
nû li şûna rûyê îdeolojîk yê zilamekî 
olperest nîşan bide. Erdogan hewl 
dide xwe wek kesekî pêşverû nîşan 
dide û bi vê biryarê dixwaze dilê 
hundir û derveyî Tirkiyeyê jî xweş 
bike.”

El Seîd diyar kir ku erkdarkirina 
Hefîze Erkan a ku pisporiyeke mezin 
di saziyên amerîkî de girtiye na-
meyeke rihetiyê ya Erdogan a ji bo 
saziyên diravî di serî de yên amerîkî 
ye û got: ‘’Ev tê wateya ku Tirkiye dê 
di dema bê de rêbaza birêvebirina 
aboriyê biguherîne nexasim ku Er-
dogan di dema desthilatiya xwe de 
her tim destwerdan di biryarên aborî 
de dikir.”

Rêveberiyeke  alternatîf

El Seîd wiha domand: “Erkdarkiri-
na Cevdet Yilmaz wek cîgirê serok 

ku yek ji kesayetên payebilind ên 
AKP’ê ye, tê wateya ku Erdogan 
amadekariya bicihkirina rêveberên 
alternatîf di navenda desthilatê de 
dike, nexasim ku gelek rapor pişt-
rast dikin ku ev dem dema dawîn 
ya desthilata Erdogan e. Ji ber wê 
jî Erdogan hewl dide alternatîfekê ji 
bo partiya desthilatdar peyda bike 
da ku desthilat ji destê AKP’ê der-
nekeve.”
Der barê gengaziya biserketina 
kabîneya Tirkiyeyê de jî El Seîd 
got: “Kesayeta Erdogan dê di dema 
bê de diyarker bibe, nexasim ku 
dixwaze di hemû mijaran û karên 
wezîran de destwerdanê bike. Ev 
jî dê performansa hikumeta nû û 
şiyana wê diyar bike bê ka ew dê 
bikare bi awayekî serbixwe erkên 
xwe pêk bîne yan ew ê ji Erdogan 
re bibe sekreter.”

‘Bi fikirê Rêber Apo em ê planên 
dagirkeran têk bibin’

Berxwedana 16 rojan 

Ciwanên Şoreşger yên bajarê Qamişlo diyar kirin ku armanca hêzên dagirker ji şerê taybet li dijî ciwa-
nan têkbirina civakê ye û gotin, bi fikrê Rêber Apo, em ê planên dagirkeran têk bibin.  

Wekî tê zanîn, jin û ciwan stûnên herî 
bingehîn yên civakê ne, beşên herî 
aktîv, enerjîk û bi bandor in, lewra heger 
ev herdu beş bên dîlgirtin, ev tê weteya 
ku civak bi giştî tê dîlgirtin. Li ser vê 
bingehê dewletên kapîtalîzim ji bo xis-
tina civakan herdem şerê taybet li dijî 
jin û ciwanan dixin dewrê. Ji destpêka 
şoreşa Rojava û heta niha, dewleta 
Tirk a dagirker li kêleka êrîşên leşkerî 
yên ser Rojava, bi tevahiya rêbazan 
hewil dide ku li ser ciwanên Rojava 
şerê taybet bide meşandin û wan ji 
çand û exlaqê civakê dûr bixe. 
Derbarê şerê taybet yê dewleta Tirk 
a dagirker ku li ser herêmên bakur û 
rojhilatê Sûriyê dide meşand û armanc 
ji hedefgirtina ciwanan, endamên Tev-
gera Ciwanên Şoreşger yên bajarê 
Qamişlo Mihemed Elmitliq û Mehmûd 
Qamişlo ji rojnameya me re axivîn.

’Dixwazin bi riya şerê taybet fikrê 
ciwanan dîl bigrin’

Mihemed Elmtiliq diyar kir ku dewleta 
tirk a dagirk hewl dide ciwanan ji rastiya 
Şoreşa Rojava dûr bixe û wiha got: 
“Hêzên Kapîtalîzm herdem hewil didin 
ku bi riya teknolojiya, belavkirina çanda 
teqlîdkirinê, belavkirina madeyên hişber 
û fihûşiyê fikrên ciwanan dîl bigrin û 
wan rastiya wan qut bikin. Dewleta Tirk 
a dagirker jî, ji bo ku karîbe tevahiya 
herêmê dagir bike, di serî de ciwanan 
dike hedef.Dagirkerî li aliyekî hewil 
dide ku bi riya pereyan ciwanan wekî 
sîxur li dijî civak û şoreşê bikar bîne, li 
aliyekî din jî bi riya hin kesan madeyên 

hişber di nava ciwanan de belav dike 
û dixwaze ku ciwanan ji çand û exlaqê 
civakê qut bike. Armanca dagirkeriya 
Tirk  a sereke dûrxistina ciwanan ji 
rastiya şoreşê ye.”

’Hewil didin ku ciwanan ji rastiya 
şoreşê dûr bixin’

Mihemed bal kişand ser rêbazên ku 
desthildar li dijî ciwanan bikar tînin û 
wiha got: “Ji ber ku ciwan dînamîka 
şoreş û pêşxistina civakê ne, hêzên 
dagirker bi riya şerê taybet, dixwazin 
ciwanan ji rastiya wan a bingehîn dûr 
bixin. Dagirker di êrîşên xwe yên leşkerî 

de jî pêşengên şoreşê û ciwanên dikin 
hedef. Ji ber ku desthilatdar dizanin 
ku  dagirkirina fikrê ciwanan tê wateya 
dagirkirina ramanên civakê bi giştî, 
ew  bi riya şerê taybet, hewil didin ku 
fikrê ciwanan bixin bin kontrola xwe. 
Li aliykî din, dagirker hewil didin ku 
ciwanan koçber bikin, da ku wan ji 
şoreşê dûr bixin û li welatên xwe wek 
koleyan bikar bînin û  îdeolojiya xwe 

ya faşîst li ser wan ferz bikin.”

’Em ê bi rêxistbûyîna xwe bi ser 
kevin’

Mihemed Elmutiq axaftina xwe wiha bi 
dawî kir: “Em wekî ciwan û pêşengên 
civakê, emê herdem bi rêxistinbûyîna 
xwe li hemberî şerê taybet bisekinin 
û armancên dagirkeran têk bibin. Di 
pêvajoya heyî de ji tevahiya ciwanan 
tê xwestin ku li hemberî şerê taybet 
rêxstibûyîna xwe xurtir bikin û di milê 
fikrî de xwe pêş bixin. Bi felsefeya Rêber 
Abdulla Oclan wê tekez wê şoreş biser 
keve û dagirker têk biçin.”

’Armanca dagirkeriyê têkbirina 
nirxên civakê ye’

Di heman çarçoveyê de Mehmûd 
Qamişlo jî da zanîn ku ciwan hêza 
şoreşê ne, ji ber vê yekê di serî de li 
dijî ciwanan şerê taybet tê meşandin 
û wiha domand: “Têkoşîna li ser xaka 
welat, ji mirina li ber deriyê dijmin  bi 
rûmetir e. Ji ber propogenda û şerê 
taybet ku dijmin li dijî ciwanan dimeşîn 
e, rojane bi dehan ciwan di deryayan 

de, li çolistan û daristanan jiyana xwe ji 
dest didin. Li hemberî wê rêxistinkirina 
ciwanan pêwîstiya sereke ye. Dewletên 
dagerkir bi taybet dewleta Tirk a faşîst, 
armanca wê ew e ku bi riya têkbirina 
hêz û fikrên ciwanan, civak û şoreşê 
têk bibe. ku ew civak tune bibe.”

’Tevlîbûna nava refên şoreşê erka 
ciwana ye’

Mehmûd Qamişlo da xuyakirin ku 
wê bi hêza ciwanan tevahiya êrşên 
dagirkeran têk biçin û axaftina xwe 
wiha qedand: “Bi hêza jin û ciwanan, 
wê projeya Neteweya Demokratîk û 
Şoreşa Rojava bighêje armanca xwe, 
ji ber vê yekê jî, divî ciwan berpirsyar-
tiya xwe bi cih bînin û xwedî li azadî û 
nirxên mirovahiyê derkevin. Herwiha 
divê xwedî li Şehîden xwe derkevin. 
Pêwîste di her kêliyê de ciwan xwe 
birêxistin bikin û erka xwe ya bingehîn 
pêk bînin. Tevlîbûna tevahiya qadên 
şoreşê erka ciwanan a exlaqî ye û divê 
vê erkê pêk bînin. Divê ciwan di teva-
hiya qadan de bibin lêgerên azadî û 
heqîqetê, herwiha bi fikrê Rêber Apo 
şoreşê bi ser bixin.”

Gerîlayê HPG’ê Çekdar Baz ku 
li gundê Sîda yê li herêma Zapê 
li ber xwe da, diyar kir ku piştî ji 
tîma gerîla veqetiyaye, tevî hemû 
zehmetiyên bi 16 rojan kişandine, 
wî xwe hêvîşikestî nekiriye û dawi-
ya dawîn gihiştiye hevrêyên xwe.

Gerîlayê HPG’ê Çekdar Baz ku li 
dijî êrîşên dagirkeriya dewleta Tirk 
a sala 2022’yan cih di nav berxwe-
dana Sidayê li herêma Zapê de girt, 
behsa zehmetiyên piştî veqetîna ji 
tîma gerîla kir. 
Gerîla Çekdar got ku gava çûyîna ji 
bo wezîfeyê, ew li nav erd maye û 
wiha axivî: “Bi şev li qûntara girekê 
li gundê Sîda mam. Nêzî du rojan li 
wir mam û min ji dûr ve li derdorê 
xwe nihêrt. Xwarina min qediya, min 
xwest biçim gundê Sîda. Li nêzî gund 
girekî piçûk hebû û 4 rojan li wir bê 
nan û av mam. Dijmin dor girtibû û 
xwe li ser giran bi cih kiribû.
Di navbera min û leşkeran de hema 
bibêje 100-150 metre hebûn. Leş-
keran tim gule berdidan der û dora 
xwe û diqîriyan. Gava ku bi hev re 
diaxivîn, dengê leşkeran dihat min. Ji 
bo nan û avê min xwest xwe bigihînim 
gund. Çend roj bi şûn de daketim 
û li cihekî ketim. Nêzîkî nîv saetê 
bêhiş mam. Hingê baran bariyabû 
û her der şil bû. Ji bo rabim ser 
piyan, min hinek axa şil xist devê 

xwe. Bi wê axa şil taqet hat min ku 
dewam bikim. Şev bû, çûm gund. Ew 
şev ez li ber bîrê mam û ber destê 
sibehê ji bo bibînim ku leşker çawa 
tevdigerin min li der û dorê xwe 
seh dikir. Dijmin xwe di tûnêlên şer 
ên Şehîd Agir, Şehîd Felat û Şehîd 
Dogan de bi cih kiribû.
Wê rojê, ji bo dîtina nan û avê min 
çavên xwe li derdorê gerandin. Min, 
qutiyek zeytûn dît. Di qutiyê de pir 
hindik zeytûn hebûn. Ji ber ku payîz 
bû darên hinaran jî hebûn û heta ji 
milen min dihat min hinar berhev 
dikirin. Min pênc rojan bi zeytûn û 
hinaran îdare kir. Piştre min xwest 
ku xwe bighînim hevalên xwe û ji 
gund veqetiyam. Hingê haya leşkerên 
li serê girê Felat ji min çêbû, gule 
berdan. Ji bo xwe bidim destên wan 
bang li min kirin. Ber bi qûntarên 
girê Şehîd Agir ve çûm, leşkeran li 
wir jî bang kir ku ez xwe bidim dest. 
Leşker pir nêzî cihê xweveşartina 
min bûn.
Di nav xwe de diaxivîn, digot: ‘Dibe 
ku hêj jî li van deran be’ û li ber zinarê 
lê sekinîbûm gule berdidan. Nêzîkê 
du saetan dron di ser min re geriya. 
Li hêviyê bûn ku cihê min keşf bibe. 
Balafirên keşfê jî diçûn û dihatin. 
Ketibûn hewila derxistina min ji cihê 
ku ez tê de bûm. Lê tu tişt bi destên 
wan neket, çar caran cihê min bi 
balafiran dan ber bombeyan. Ez ew 

şev ji cihê xwe nelebitîm. Roja piştî 
wê min li der û dorê nihêrt û dît ku 
kes li herêmê nîn e. Du şevan min 
sebir kir û paşê bi şev hêdî hêdî ji 
cihê lê bûm veqetiyam û min xwest 
ku bigihîjim hevalan.”

Bi hêviya dîtina hevrêyên xwe, 
ez mam ser piyan

Çekdar anî ziman ku ew ji bo dîtina 
hevrêyên xwe du rojan têhnî û birçî 
geriyaye û wiha got: “Gava gera li 
hevalên xwe li nav erd, ez rastî du 
hevalên xwe hatim. Wan pêşî fêm 
nekir ku ez gerîla me ya na. Di nav-
bera me de derdora 100 metre hebû, 
gazî min kirin. Gelek pirs ji min kirin, 
min jî bersiv dan. Paşê qanih bûn û 

gotin ku em biçin ba hevalan. Gava 
min zanî heval in, dilê min rehet bû. 
Bi vî awayî 16 roj bi şûn de gihîştim 
hevalên xwe. Bi hêviya dîtina hevalên 
xwe, ez mam ser piyan. Min xwe 
tucaran hêvîşikestî nekir.
Çiqas dem bi ser bikeve jî, armanca 
min dîtina hevalan bû. Wê gavê ez 
ew qas dilşad bûm ku min bawer 
nedikir ku ez li ba hevalan im. Her 
roj min digot ku divê ez bighêjim 
hevalên xwe. Bi hêviya dîtina hevalên 
xwe vîna min yekcar xurt bûbû. Vîna 
kesekî/ê xurt be û xwe bide ser 
armancê, wê eseh bi ser bikeve. 
Gava biserketinê, divê mirov dudilî 
nebe û dev ji berxwedanê berne-
de. Mirov dikare bêyî nan û avê ser 
piyan bimîne, lê bêyî hêvî nikare.”

Senaryoyên 
li ser 

Sûriyeyê!
Ahmet Aktaş

Sûriyê, bi erdnîgariya xwe ji gelek 
welatên cîhanê biçûktir e. Lê 
stratejî û siyasetên li ser tên meşan-
din pir mezin in.
Hema ji despêkê ve destdirêjiya 
dewletên Îranê û Tirkiyeyê, li aliyê 
din destdirêjiya dewletên Siûdî û 
Misir û hwd. Hemû dewletên cîran 
renewestiya ne.
Belê senaryoyên herî mezin û ji yên 
hemû dewletên din girantir û ban-
dortir, yên DYEyê û Rusyayê ne.
Mirov dikare bêje, yên herî kevntir 
ku li vir siyaseta xwe didin me-
şandin Rûsya û Îran e. Her wiha, 
ji bo di ser Sûrî re, berjewendên 
dewletên xwe li herêma Rojhilata 
Navîn misoger bikin dixebitin.
Rûsya, vê hewldanê ji dema 
Sovyetê ve heta îro dewam dike. 
Têkilî û bandora Îranê, dibe ku 
kevntir û taybetir be, ji ber ku li ser 
bingeha olî-mezhebî ye.
Erê, armancên DYEyê jî, yên li 
ser Suriyeyê ne nuh in kevn in û 
paralelê dijberiya ji Sovyetê ve 
despêdike. Lê ev dijberiya ji “beha-
ra Erebî” vir ve dijwartir bû ye.
Van her du dewletên serwerên 
cîhanê, di 15 salên dawî de, li ser 
xaka Suriyeyê-Rojavayê şerê xwe, 
piranî bi gotina”şerê wekaletê” di 
rêya dewletên cîranê Sûriyeyê re 
dan meşandin.
DYEyê, yekser dewleta Tirka, 
erkdarî şerê li dijî Sûriyeyê kir. Li 
gel ku, hema berî çend rojên ev 
fermana DYEyê were ji R.Erdogan 
re, bi B.Esed re weke bira bûn!
Rûsya jî, bi Îranê re li gel rejîma 
B.Esed cih girtin.
Îca nuha ev nakokîi û şer û 
pevçûnên li Sûriyeyê tê meşandin, 
ketiye qonaxek nuh. 
Di vê qonaxa nuh de, gav bi gav 
hêzên Rûsya û DYEyê jî yekser 
beşdarî şer dibin. Lê mijara balkêş, 
êdî gelek alîgirên van her du aliyên 
giregir, hilwestên xwe diguhezin. 
Dibe ku mijara pir giring, bi da-
ketina qadê ya Çînê re, guhertina 
reng û deng û cewherê hevbendiyên 
herêmê be.
Çîn, bi Rûsya û Îranê re tevgeriya û 
lez da hewldanên balkêş. Bi giranî 
jî, têkiliyê xwe bi Erebistana Siûdi 
û hinek dewletên kendavê re, yên li 
herêmê bi bandor re çêkir.
Li vira mijara herî watedar jî, 
bi van têkilî û peymanên mezin 
re, bandora serweriya DYEyê û 
hevalbendên wê gelek şikand.
Her wiha dewletê heta nuha 
dujminên hev, mîna Îran û Siûdî 
lihev anî. Li gel vêya rejima B.Esed 
kişand nava Komkara Erebî û hwd.
Bêgûman, mijara yekser têkildarî 
gelê Kurdistanê û bi taybetî jî 
Rojavayê, berdewama êrîşên 
dewleta Tirka ya li ser îradeya gelê 
Kurdistanê û bi taybetî jî êrîşên li 
ser Rojava, Başûr, Mexmûr, Şingal 
û hwd.e.
Mijara ji vêna jî kambax û 
bêexlaqtir jî destûrdana DYEyê û 
Rûsyayê ya ji bo êrîşên Tirkiyê ye. 
Ev, nîşan dide ku, herdu dewletan 
jî, di hilebaziyên hilbijartinan de 
destek dane faşîzma R.Erdogan. 
Her wiha  armanca wan a sere-
ke jî, şikandina bandora Tevgêra 
Azadiyê û lawazkirina hêviya gel a 
ji têkoşînê û serkeftinê ye.
Di encamê de, tenê regah ev e; ji 
bo rizgariya Kurdiustan û azadiya 
Ocalan, ‘berxwedan jiyan’ e! 
Ji bo berxwedanê û serkeftinê jî, 
pêdivî bi viyana ji pola û rêxistina 
bi milyonan heye! 

Azadiya Rêber 
APO Azadiya 

Gelan e

Di mijara Rêbertiyê de, ti hesabên prag-
matist ên teng û berjewendiyên siyasî 
têne binavkirin, nikarin bibin asteng. 
Ango; çi tişta di bin navê hesabcîtiyê 
de hebe, çendîn tişta em jê re dibêjin 
berjewendî hebe, eger di cewher de 
azadiya Rêber APO nahewîne, nikare 
pêngaveke rasteqîn were hesibandin. 
Ji şimitîneke ideolojîk, xwexapandin û 
bixwekenîneke li ber tavê wêdetir mirov 
nikare ti navekî din lê bike. Rastiya 
dagirkirina Kurdistanê ev e. Rastiya 
berxwedan û têkoşîna Kurd jî ev e. Yanê 
çi diplomasî, siyaset, fealiyet û çalakiyên 
cur be cur hebin, nikarin derveyî vîna 
afrîner a Rêbertiyê werin nirxandin. Çi 
heyîn û teşegirtinên derveyî vê rastiyê şi-
kil girtibin jî, muheqeq heyînên xapînok 
û derewker in. Nikarin azadiya gel 
misoger bikin ne jî dikarin pê bidin qe-
zenckirin. Tam berovajî vê yekê, hebûna 
wî rû bi rûyî îmha û tunekirinê dihêle. 
Weke bedenê ku alav, element û çekên 
xweparastinê ji dest dabe ye. Ev yek jî 
bi rastiya sîstema îzolê û tecrîda şidandî 
ya li Îmraliyê baş tê fêmkirin. Ango; 
dijminê me vê yekê ji me baştir dizane, 
lew re jî dor li Rêber APO şidandî ye û 
tecrîdek giran avêtiye ser wî. 
Mesele ne murîdî û ne jî perestkirina 
kesayetan e. Mesele xwedîderketina li 
dîrok, cografya, mîrate û nirxên hebûna 
gelê Kurd e. Lew re jî, hezkirin û 
girêdana gelê Kurd bi rêbertiya xwe ve 
ti carî nikare weke, hinek derdorên xwe 
rewşenbîr û serbixwe dihesibînin dibêjin, 
were destgirtin. Ji ber vê heqîqetê ye 
rêbertiya me sînorên netewperestiya teng 
a Kurd derbas kiriye û bûye malê tevayî 
gelên bindest û azadîxwazên cîhanê.
Ji bona wê jî, ji ber girîngiya çarenûsî 
ya rêbertiyê, lazime şêwazên heya roja 
îro ji bona hevdîtin û azadiya wî hatine 
meşandin, bên sererastkirin. Hinek jê bên 
bihêzkirin û hinek jê jî bên guhertin û li 
gorî wateya cewherê rêbertiyê hinek jî 
bên afirandin.
Ji bo hevdîtina bi Rêberê gelê Kurd 
Abdulaha Ocalan re, bila îmzeyên gel 
bên komkirin û li ser  navê gel serlêdan û 
daxwaznameya hevdîtinê li ber raya giştî, 
ji aliyên eleqedar re bêne pêşkêşkirin. 
Yanê bila ne tenê barê malbatê, parêzer û 
buroya hiqûqê be, bila barê tevayî gelên 
Kurdistanê û bi taybet barê gelê Kurd be.
Çendîn îmze hatibin komkirin, ji bo 
azadiya fîzîkî ya rêbertiyê bûn. Bila ew 
yek dewam bike. Li rex wê jî bila vê 
carê daxwaznameyek gelemperî be ku ti 
mînakên wê di dîrokê de nîn bin. Him ji 
bo azadiya wî be û him jî ji bo lidarxisti-
na hevdîtina bi nûnerên gelan re be. Ya 
girîng bila li ber raya giştî be ku her kes 
li dunyayê bi awayekî zindî cewherê vê 
desthilatdariya faşîst a li Tirkiyê li dar e, 
bibîne û nas bike. 
Ji bona wê rêxistinbûyînek xurt û 
tevlîbûnek bê hempa li her derê pêwîst 
dike. Bila roja serlêdana ji aliyên têkildar 
re, bibe rojeke serhildan û raperînê ku 
her kes wê yekê bişopîne û bi awayekî 
zindî nêrîn û hestên gel werin parvekirin. 
Bila hemû qad û saheyên li Kurdistanê û 
cîhanê bi hev re, di yek dem û zemanî de 
ji bona hevdîtinê û azadiya Rêber APO 
werin cem hev. Bila hemû qirik bi hev 
re “Bijî serok APO” biqîrin. Bila zindî, 
herikbar û bê maske be. Bila kelecan, 
coş, moral û têkîliya gel bi rêbertiyê re 
bi wê rêbazê ji cîhanê re bête eşkereki-
rin. Ji wê jî zêdetir, naveroka faşîzmê û 
sîstema tecrîdê bila were cerisandin û 
her kesê li paş perdeya wê cih digire, kî 
dide bila bibe, bila bi dahurandinên gel 
re werin riswakirin. Bila têkoşîna me ya 
azadiyê layîqî berxwedana Rêber APO û 
dahurandinên wî be. Çi lebitîna Kurdan 
a li dûrî xeta azadiya Rêber APO hebe, 
ancax israra koletî, bindestî û mirina bi 
xweşî be. Ji ber vê heqîqetê jî, azadiya 
Rêber APO, azadiya gelan e. Nikare bi 
makyacên lîberalîzekirinê were şîlokirin. 

